
Punktar unnir upp úr
framsögu Guðmundar Finnssonar, fulltrúa ASÍ í vinnumarkaðsráði Suðurnesja
á opnum fundi Atvinnumálanefndar ASÍ 13. janúar 2010
· Atvinnuástandið á svæðinu: Atvinnuleysi á Suðurnesjum mældist 13% í nóvember, alls voru 1.460 manns skráðir atvinnulausir í lok mánaðarins þar af 239 í hlutastörfum. Þó atvinnuleysi sé að aukast þá hefur það e.t.v. ekki aukist eins hratt og búist var við. Stöðvun framkvæmda við netþjónabú á Miðnesheiði var alvarlegt áfall. Hægagangur við álversframkvædir í Helguvík er einnig áhyggjuefni. Ljósið í myrkrinu er flugstöðin. Þrátt fyrir kreppuna þá hefur atvinnustarfsemi henni tengd verið nokkuð stöðug. Menn gera sér vonir um góðan gang í ferðaþjónustu á næstu misserum.
· Vinnumarkaðsaðgerðir á svæðinu: Nokkuð góð þjónusta er við atvinnulausa á svæðinu og margvísleg úrræði í boði, einkum menntaúrræði. Samstarf stéttarfélaga, Vinnumálastofnunar, símenntunarmiðstöðvanna og sveitarfélaganna á svæðinu um þjónustu við atvinnulausa er ágætt. Haldið er utan um samstarfið í miðstöðinni  „Virkjun“. Nóg framboð er af menntaúrræðum. Vel hefur gengið að að fá fólk til að taka þátt í þeim. 
· Vinnumarkaðsráðið á svæðinu: Fundir eru haldnir u.þ.b. einu sinni í mánuði. Reynslan af starfsemi vinnumarkaðsráðsins á svæðinu er jákvæð. Samstarf milli ráðsmanna er gott. Í gegnum þetta starf fæst gagnleg yfirsýn yfir stöðu atvinnumála hverju sinni.

